КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"Градостроительнöй удж объектъяслы государственнöй 

техническöй учёт йылысь" федеральнöй оланпас бала видлалöм öддзöдöм йылысь Россия Федерациялöн Федеральнöй Собраниеса 
Государственнöй Дума дорö Коми Республикаса 

Государственнöй Сöветлöн шыöдчöм йылысь 
Коми Республикаса Государственнöй Сöвет шуис:

1. Примитны "Градостроительнöй удж объектъяслы государственнöй техническöй учёт йылысь" федеральнöй оланпас бала видлалöм öддзöдöм йылысь Россия Федерациялöн Федеральнöй Собраниеса Государственнöй Дума дорö Коми Республикаса Государственнöй Сöветлысь шыöдчöм  (водзö – Шыöдчöм).

2. Мöдöдны тайö Шуöмсö да Шыöдчöмсö Россия Федерациялöн Федеральнöй Собраниеса Государственнöй Думаö.

3. Шыöдчыны Россия Федерацияса субъектъяслöн государственнöй власьтса законодательнöй (бöрйöм) органъяс дорö корöмöн ошкыны тайö Шыöдчöмсö.

4. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                                   И.Е.Кулаков

Сыктывкар

2004 вося февраль 19 лун

Примитöма 

Коми Республикаса

Государственнöй Сöветöн

2004 вося февраль 19 лунö

"Градостроительнöй удж объектъяслы государственнöй 

техническöй учёт йылысь" федеральнöй оланпас бала 

видлалöм öддзöдöм йылысь Россия Федерациялöн 

Федеральнöй Собраниеса Государственнöй Дума дорö

Коми Республикаса Государственнöй Сöветлöн

шыöдчöм

Россия Федерациялöн Федеральнöй Собраниеса Государственнöй Думаö сетöма видлалöм вылö "Градостроительнöй удж объектъяслы государственнöй техническöй учёт йылысь" градостроительнöй удж объектъяслы государственнöй техническöй учёт кузя 50878-3 №-а федеральнöй оланпас бала, кутшöмöс пыртöма Государственнöй Думаса депутатъяс А.В.Новиковöн, В.Я. Пекаревöн, В.А. Пехтинöн, А.Н.Рязановöн, В.А.Тарачевöн.

Но öнöдз Россия Федерациялöн Федеральнöй Собраниеса Государственнöй Думаöн тайö оланпас баласö эз видлавны.

Государственнöй техническöй учёт – Россия Федерацияса кадастрöвöй системаын тэчасса зэв колана юкöн. Став эмбур объектыс лыддьыссьö уна пöлöс кадастрын – му, ва, вöр да мукöд кадастрын. Вöрзьöдны позьтöм эмбурлöн кадастрыс – зданиеяслöн, стрöйбаяслöн, сооружениеяслöн кадастрыс тайö лун вылö абу. Вöрзьöдны позьтöм эмбур объектъяслы государственнöй учёт кузя законодательнöй базаыс абу, да та вöсна артмö уна мытшöд, мый оз лэдз могмöдны эмбур йылысь юöрöн государственнöй власьт органъясöс, юридическöй кывкутысьясöс да торъя йöзöс, падмöдö бура веськöдлыны овмöс комплексöн, вöдитчыны эмбур объектъясöн, ыджыд рöскод лоö эмбур объектъяслы государственнöй учёт да техническöй инвентаризация нуöдiгöн. Тайö оланпас олöмö пöртöмыс вермас збыль вылö паськöдны вöрзьöдны позьтöм эмбур вылö вот база да содтыны вот чукöртöм.

Тайö могыс тöдчана кыдзи Россия Федерациялы, сiдзи и Коми Республикалы. Да и республикаын эм разнöй видзöдлас вöрзьöдны позьтöм эмбурлы государственнöй техническöй учёт да техническöй инвентаризация нуöдöм кузя.

Висьталöм вылö мыджсьöмöн колö дженьыд кадöн федеральнöй оланпасöн урчитны странаöс административно-территориальнöя юкöм серти, регистрационнöй палатаяс моз техническöй инвентаризация котыртан бур тэчас; индыны эмбурлы бухгалтерскöй, статистическöй учёт котыртан да нуöдан стöч пöрадок.

Лыддям, мый федеральнöй оланпасö колö пыртны Россия Федерацияса субъектъясын олöмö пöртысь власьт органъяслöн право йылысь положениеяс, кыдзи сетны полномочиеяс вöрзьöдны позьтöм эмбурлы государственнöй учёт да техническöй инвентаризация збыльмöдöм могысь регионса лöсялана организацияяслы.

Сiйöс артыштöмöн, мый öнiя условиеясын вöрзьöдны позьтöм эмбур объектъяслы государственнöй учёт нуöдсьö сiйöс артмöдан быд тшупöдын, эмбур сикас вылö видзöдтöг, эмбур объект артмöдöмын ставсö лыддьöмöн, да тайö индöм могыслысь коланлунсö тöдчöдöмöн, Коми Республикаса Государственнöй Сöвет вöзйö Россия Федерациялöн Федеральнöй Собраниеса Государственнöй Думалы öддзöдны "Градостроительнöй удж объектъяслы государственнöй техническöй учёт йылысь" федеральнöй оланпас бала видлалöм да примитöм.

